
MØTEINNKALLING.

Utval:
Kommunestyret


Møtestad:
KOMMUNESTYRESALEN, STOREBØ


Møtedato:
11.07.2006
Kl: KL. 14.45

Eventuelt forfall skal meldast til tlf. 55 08 10 00 Offentleg servicekontor

Varamedlemar møter berre etter nærare innkalling frå administrasjonen.

Møte er ope for tilhøyrarar. 

Saksdokument er lagde ut til offentleg gjennomsyn på Offentleg servicekontor

SAKLISTE.

Saksnr.
Arkivsaksnr.




Tittel.

0060/06
06/00668




MØTEBOKA FRÅ MØTE 01.06.2006 

0061/06
06/00669




UNDERSKRIVING AV MØTEBOKA 

0062/06
04/01425




REVISJON AV  KOMMUNEPLANEN.GODKJENNING AV PLAN. REVISJON AV AREALDELEN. NY BEREDSKAPSPLAN FOR AREALDELEN.

Desse sakene vil bli ettersendt:

0063/065:   REGULERINGSPLAN FOR BARNEHAGEN PÅ HUNDVÅKØY

0064/06:     FRAMLEGG OM NAMNEENDRING PÅ UNGDOMSSKULEN

Storebø, 03.07.2006

​​​​​​​​​​​​​​​​​​__________________________

Helge Andre Njåstad

Ordførar

Gruppemøter:
Framstegspartiet:
Tirsdag 11. juli 2006 kl. 13.45, kommunehuset

Høgre:


Tirsdag 11. juli 2006 kl. 12.45, kommunehuset

Senterpartiet:

Tirsdag 11. juli 2006 kl. 13.45, kommunehuset

Arbeiderpartiet:
Mandag 10. juli 2006 kl. 18.00, kommunehuset

SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00668



MØTEBOKA FRÅ MØTE 01.06.2006

Saksnr :
Utval:
Møtedato.

0060/06
Kommunestyret
11.07.2006

Rådmannen si tilråding:

Møteboka frå møte i kommunestyret 01.06.2006   vert godkjent slik ho ligg føre.

Saksdok :

Møteboka frå møte i kommunestyret 01.06.2006.   
Bakgrunn:

Møteboka frå møte i kommunestyret 01.06.2006 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00669



UNDERSKRIVING AV MØTEBOKA

Saksnr :
Utval:
Møtedato.

0061/06
Kommunestyret
11.07.2006

Rådmannen si tilråding:

Til å skriva under møteboka saman med ordførar vert valde:

  
Saksdok :

Ingen.  
Bakgrunn:

Ingen.  
Vurdering:

Ingen.  
SAKSFRAMLEGG.

Sakshandsamar: 
Bjørn Wefring
Arkiv: 140  

Arkivsaksnr.:
04/01425



REVISJON AV  KOMMUNEPLANEN.GODKJENNING AV PLAN.

REVISJON AV AREALDELEN. NY BEREDSKAPSPLAN FOR AREALDELEN.

Saksnr :
Utval:
Møtedato.

0129/04
Formannskapet
02.11.2004

0127/04
Kommunestyret
11.11.2004

0082/05
Planutval
28.06.2005

0026/06
Planutval
23.02.2006

0033/06
Planutval
16.03.2006

0043/06
Planutval
05.04.2006

0062/06
Kommunestyret
11.07.2006

Rådmannen si tilråding:

Austevoll kommunestyre godkjenner i medhald av plan- og bygningslova § 20-5, revidert arealdel til kommuneplan for Austevoll kommune 2006-2018, inkludert ny beredskapsplan for arealdelen.   

Saksdok :

1. Referat frå oppstartsmøte den 08.04.2005 med høyringsinstansane. 

2. Referat frå møte i Planforum den 21.02.2006.

3. Referat frå møtet i Planforum den 05.04.2006.

4. Brev til høyringsinstansane den 27.04.06 med framlegg til revidert k-plan.

5. Brev ds. 27.04.06 til grunneigare som har sendt inn innspel til arealdelen.  
6. Annonse til Marsteinen og BT den 04.05.06, om offentleg ettersyn.

7. Brev frå Fylkesmannen, miljøvernavdelinga den 13. juni 2006. 

8. Notat frå møtet med Fylkesmannen den 19.juni 2006. 

9. Referat frå meklingsmøte med Fylkesmannen den 27.06.06.

10. Fråsegn frå Fylkesmannen, fylkeslandbruksstyret den 09.06.06.

11. Fråsegn frå fylkeskommunen den 07.06.06 med innstilling til fylkesutvalet.

12. Vedtak i fylkesutvalet den 22.06.06.

13. Fråsegn frå Statens vegvesen den 30.05.06. 

14. Brev frå Kystverket 24.05.06.

15. Høyringsuttale frå Kystverket den 23.06.06.

16. Fråsegn frå Fiskeridirektoratet den 30.05.06.

17. Uttale frå Austevoll Fiskarlag den 26.05.06. 

18. Fråsegn frå Forsvarsbygg den 01.06.2006.

19. Beredskapsplan for arealdelen, dagsett 30.03.06. 

20. Reviderte føresegner og retningsliner til arealdelen dagsett den 29.06.2006.

21. Fullstendig postjournal for sak nr 04/01425 pr dato 28.06.06.

22. Brev frå Statens vegvesen 29.06.06, med justeringer til føresegnene.

23. E-post dt 30.06.06 frå Fylkesmannen, E. Hauge,  vedk. justering av føresegnene.

24. E-post dt. 30.06.06 frå Fylkesmannen, S. Øvrebø, vedk justering av føresegnene.

25. E-post dt. 29.06.06 frå fylkeskommunen, K Sørebø, vedk justering av føresegnene.

26. E-post dt. 29.06.06 frå Fiskeridir., Ola Midttun, vedk justering av føresegnene.

27. E-post dt 30.06.06 frå Kystverket vest, J Sørensen, vedk justering av føresegnene.

Bakgrunn:

Administrasjonen har arbeidd med saka over lang tid frå oppstarten i kommunestyret sitt møte den 11.11.2004 der ein vedtok å revidere arealdelen til kommuneplanen med spesiell vekt på strandsona og  utvalde områder. 

Oppstarten vart så annonsert i 2 aviser 5. februar 2005. Det kom inn ei rekkje ønsker om endringar. Desse går fram av vedlagde postliste knyta til saka. Dokumenta er tilgjengeleg på rådmannen sitt kontor og er lagt fram under møtet i kommunestyret.

Det blei holdt oppstartsmøte med høyringsinstansane den 8. april 2005.

Planutvalet  har fulgt prosessen i eigne møter. Den 16. mars 2006 gjekk planutvalet gjennom dei føreslege områda frå administrasjonen og gjorde vedtak om kva områder ein vil sende på høyring, inkludert nokre nye områder presentert under møtet. Deretter vart plankartet teikna ut og gjort klårt for utsending på høyring. Etter synfaringa med høyringsinstansane den 5.april 2006 vart det helde møtet i planutvalet og det vart vedteke å sende forslaget til revidert plan på høyring med frist 30 dagar. Kunngjøringa om offentleg ettersyn vart annonsert i 2 aviser den 04.05.06. 

Kommunen, administrasjon og politikare, har hatt to møter med Planforum, den 21.02.06 og 05.04.2006, siste gangen med synfaring pr. båt til aktuelle stader for revisjon av planen. 

Framlegg til revidert arealdel vart sendt på høyring til Fylkesmannen og andre etater den 27. april 2006 med høyringsfrist 1. juni 2006. Brev til grunneigare som hadde sendt innspel til planendringa vart sendt ut 27.04.06 med frist for merknader 1. juni 2006. 

  
Vurdering:

Det er også i høyringsperioden fram til 1. juni 2006 kome inn fleire uttaler og merknader frå private og andre interesser. Desse er tilgjengeleg på rådmannen sitt kontor og blir lagt   fram under kommunestyret sitt møte. Fullstendig postjournal pr.28.06.06 over alle dokumenta i saka ligg ved. Alle innkomne forslag er handsama administrativt og politisk.

Saman med revidert plankart vart det sendt ut framlegg til reviderte føresegner og retningsliner samt ny beredskapsplan for arealdelen. 

Det er også kome inn fråsegner frå offentlege høyringspartar som Fylkesmannen si landbruksavdeling og miljøvernavdeling, frå Hordaland fylkeskommune og frå Fylkesutvalet, frå Kystverket og Fiskeridirektoratet, frå Austevoll Fiskarlag,  Statens vegvesen og Forsvarsbygg.

Fylkesmannen etterlyser ein eigen omtale av temaet folkehelse i planen. Ordførar har i møte med fylkesmannen svara at dette vert teke opp i eigen sak til hausten og ein kjem attende til den saka då. Når det gjeld samfunnstryggleik og beredskap utarbeidde kommunen eigen plan for dette og den er tilfredsstillande utført og godkjend. 

Fylkesmannen si miljøvernavdeling leverte fråsegn med ei rekkje motsegn til føreslege endringar i arealdelen. Han fann innleiingsvis grunn til å nemna at omgrepet medverknad ikkje tyder at alle skal få sine forslag vist i planen. Han såg gjerne også at det vart gjort fleire avvegingar før ny arealbruk blir gjort. Han peika også på lovteksten som seier at det berre skal setjast av areal i naudsynt utstrekning og han etterlyser ein strategi for tettstadutvikling i kommunen. Det visast elles til fråsegna. 

Han tok så for seg dei einskilde områda revisjonen omfattar og kommenterte desse og la ned motsegn til fleire av tiltaka. Det vart også fremja fleire krav om reguleringsplanar før utbygging. Innhaldet i fråsegna vart så teke opp i møtet den 19.juni 2006 på fylkesmannen sitt kontor. 

Fylkesmannen si landbruksavdeling sendte fråsegn 14.06.06 etter at saka var handsama i fylkeslandbruksstyret 09.06.06. Det kom ikkje motsegn til planen frå landbruksstyret. Deira merknad om at LNF-områda for spreidd utbygging er for store er høyrt, og areala og tal eininger er redusert. Det vert innført plankrav i alle byggeområder men med løyve til å byggja inntil 3 eininger i bustadområder før plankravet trer inn. Når det gjeld ønskje om golfbane på Blænes vert denne teke ut or planen. 

Den 19. juni vart det halde møte mellom administrasjonen og Fylkesmannen si miljøvernavdeling for å drøfta hans fråsegn med motsegn på ein del punkter. Referat frå møtet ligg til saka. Ein kom der til semje om dei fleste punkta men det gjensto nokre få saker som ein vart einige om skulle takast i eige meklingsmøte med Fylkesmannen. 

I møtereferat frå Fylkesmannen den 27.06.2006 visast  resultatet frå meklinga og kva kommunen oppnådde. Planklart og føresegner bør no rettast i tråd med dette om ein vil ha kommuneplanen på plass før 21. juli 2006.

Fylkeskommunen sendte fråsegn til forslaget med innstilling til Fylkesutvalet. Fråsegna omtaler hovudtrekkene i forslaget og tek opp innhaldet i planen med føresegner og retningsliner, områder for fritidsbustader, bustader, naust, vindkraft, vegar, sjøareal og havbruk, næringsareal, friområder, kulturminne m.m. 

I innstillinga til fylkesutvalet lå der framlegg om fleire motsegn. Den 22. juni 2006 hadde fylkesutvalet saka til handsaming og gjorde vedtak som vedlagde dokument viser. Nokre motsegn vart opprettholdt, andre trekt ut. Forholda utvalet tek opp vert teke vare på i revidert plan. Dels vert plankartet omarbeidd og dels vert det tilført nye punkt i føresegnene og retningslinene. Eksepelvis vert forslag om golfbane trekt ut, utviding av LNF-område på Møkster vert trekt tilbake, plankrav vert innarbeidd i planen, nye punkt om kulturminne kjem inn i føresegnene  og forslag til nye vegar vert vist som illustrasjoner. 

Statens vegvesen sendte fråsegn motteke 30.05.06 og nemner mellom anna at planen manglar oversyn over utbygde og planlagde gang og sykkelvegar. Kommunane får også ansvaret for utbygging av gang og sykkelvegar dersom dei ikkje har stilt krav om dette i samband med tilrettelegginga av nye bustadfelt. Dette må i så fall stillast som krav når reguleringsplanarbeid vert starta opp. 

Elles seier dei at forslag til nye vegtraceer må visast i planen utan juridisk binding, altså som illustrasjonar. Dette vil bli gjort på plankartet og er teke med i retningslinene.

Kystverket peika allereie i oppstartmeldinga på potensielle konflikter mellom akvakulturområder og farleder på sjøen. Dette gjaldt særleg områder ved Litlakalsøy og området sør for Hundvåkøy. Det er svært uheldig å setja av akvakulturområder i konflikt med viktige leier. Det vart difor halde eit eige møte med Kystverket og Fiskeridirektoratet den 16. juni 2006. Der tok ein opp ønskje frå Kystverket om endringar i arealdelen med omsyn til farleder i eventuell konflikt med akvakulturområder. Så sant ein vert einige skal det gjerast forsøk på å innarbeide endringar på kartet. Retningslinene er justert i tråd med dei siste e-post sendingane frå Kystverket og Fiskeridir. Fleire endringar kan  koma i plankartet. Kystverket sendte brev til kommunen den 23.06.06 vedlagd kart der dei viser kor akvakulturområdet sør for Hundvåkøy kan leggjast.  

Fiskeridirektoratet sendte fråsegn 30.05.06 og tilrår at AK-lokaliteter som ligg utanfor AK-områdene vert teke inn i planen. Like eins AK-lokaliteter som ikkje er teke inn i kartet, at desse vert teke inn. Dei er også opptekne av at det vert sete av tilstrekkeleg sjøareal for eksisterande løyver. Rådmannen reknar med at endringane som skal gjerast i plankartet  vert avklara så snart direktoratet har teke stilling til utspelet frå Kystverket.

Austevoll Fiskarlag sendte uttale om revidert kommuneplan den 30.mai 2006. Vedtaket går fram av vedlagde dokument. Dei er nøgde med forslaget til hamneområde i Busepollen og ber om at kommunen  står ved det. Vidare er dei nøgde med at neset ved innseglinga til Torangsvåg er planlagd for næring og rår til at det vert bygd ei høgare bru over pollen i Torangsvåg. 

Forsvarsbygg vil gjerne ha retta plankartet i tråd med deira innsendte forslag. Dei vil også ha inn i retningslinene  tekst om tiltak innafor skyte- og øvingsområder, at det først skal søkast kommunen og forsvaret skal ha saka til høyring før vedtak treffast. Dette er gjort.

Samandrag med tilråding:

Rådmannen hadde løpande kontakt med høyringsinstansane dei siste dagane før saka til kommunestyret vart gjort klar. Dette går fram av fleire brev/e-post, sjå saksdok. nr. 22-27.

Krav om presiseringer og rettinger som kom fram i desse, er teke med i føresegnene og/eller retningslinene til planen. 

Rådmannen si tilråding til kommunestyret er at planen godkjennast slik den var ved utsending til offentleg ettersyn og med dei endringane som er gjort i dialog med høyringspartane. Endringar som fører med seg tillegg utover det som er oppnådd, kan føre til krav om konsekvensutgreiinger som krev mykje tid og forseinka prosess. Kommunestyret kan utan vanskar i høve til høyringspartane, ta ut områder som er gjenstand for endring, og beholde statusen som den er idag. 

Kommuneplankartet vil verta retta opp i tråd med dette vedtaket i kommunestyret og etter dei avtaler og semje som er nådd med Fylkesmannen og dei andre høyringspartane.

Rådmannen kan etter denne prosessen rå til at framlegget til revidert arealdel til kommuneplan for Austevoll 2006-2018, inkludert beredskapsplan for arealdelen, vert godkjent.  

